
ANJUNG TAMU ONLINE: Cahaya matahari yang terik terasa apabila berada di ruang 
jemuran atau serambi UUM Welcome Centre ketika menyambut kedatangan Regional 
Managing Director, DQS Certification (M) Sdn. Bhd.Shah Alam Selangor, Danny Ng. 
 
Namun setelah melangkah ke rumah ibu, segalanya berubah. Reaksi beliau yang 
santai namun penuh bermakna memberi gambaran bahawa persekitaran yang damai 
dan hijau memukau mata hatinya yang tidak putus bertanyakan konsep dan idea yang 
ditonjolkan oleh UUM. 
 
Sementara menghayati sejarah penubuhan, kepimpinan, tempat pelancongan menarik 
di rumah tengah, senyuman beliau tidak lekang di bibir.  
 
Tambahan pula, seri wajah beliau semakin jelas setibanya di loteng Welcome Centre 
bersama Pensyarah Kanan, Othman Yeop Abullah Graduate School of Business 
(OYAGSB) Dr. Herman Shah Anuar. Apatah lagi tatkala mengamati alam yang 
terbentang indah mempamerkan pula Time Circle sebagai penyeri di pintu masuk 
utama UUM.  
 
Tagline UUM di rimba hijau sealiran dengan apa yang dilihat oleh beliau, sekaligus 
memberi perspektif positif kepadanya yang pertama kali ke Welcome Centre. 
 
“Good work.” 
 
“Hope you continue to maintain it.” 
 
“This centre deserves a certificate of recognition for the excellent service!”, kata Danny 
mengakhiri Discover UUM sebelum bertolak pulang.  

